
 Bhí muid i láthair ar na mallaibh ag Tionól OPTanna i dTeach Jack ar an Ghlaisigh le
gairid. Bhí cúpla ceardlann suimiúil ar siúl i rith an lae. Rinne Mícheal S. Mac Donnacha

atá mar Oifigeach Oideachais le COGG cur i láthair bunaithe ar an Pholasaí don
Oideachas Gaeltachta sna bunscoileanna agus na méanscoileanna. 

Rinne Pádraigín Uí Thoirealaigh atá mar phríomhoide ar Scoil Náisiúnta Ghort an
Choirce cur i láthair ar an méid atá déanta ag an scoil i ndiaidh dóibh aitheantas a

bhaint amach mar Scoil Ghaeltachta. 

Chuir Mícheal S. deireadh leis an lá nuair a labhair sé linn faoi todhchaí an Pholasaí. 

Fóram Réigiúnach OPTanna Thír Chonaill i dTeach Jack
ar an Ghlaisigh ar na mallaibh

Béarbaiciú galánta sa Chrannóg mar pháirt don Chlár
Cuideachta i gcomhar le Tuismitheoirí na Gaeltachta

Tá an feachtas Lón an Luain seolta anois don
tríú Samhradh as a chéile. Is feachtas é seo ar
na meáin shóisialta ina dtugann muid seans
don phobal dearbhán a bhaint do bhialann
nó caifé difriúil sa cheantar gach seachtain.
Bhain Natasha Ní Ghallachóir as Cnoc Fola

dearbhán do Theach Mhicí agus bhain Marian
Uí Fhearraigh dearbhán do Theach Pháidí Óig

go dtí seo. Comhghairdeas leo beirt! 

Bhí beárbaiciú galánta againn le gairid do na teaghlaigh atá cláraithe don Clár Cuideachta do
chuid Tuismitheoirí na Gaeltachta. Bhí lúchair mhór orainn a bheith ábalta é a eagrú i gcomhar

le Eilín Uí Bhaoill ó Thuismitheoirí na Gaeltachta. 

Tá moladh mór tuillte ag Eilín as an obair uilig a dhéanann sí le Tuismitheoirí na Gaeltachta i
gcontae Dhún na nGall. 

Míle buíochas le Aodh Mac Giolla Bhríde, Meagie Mhic Glionsaigh agus Brídanna Ní Bhaoill a
thug cuidiú mhór dúinn ar an lá. Míle buíochas leis an slánaitheoir a thug aimsir mhaith dúinn

ar an lá chomh maith!

Feachtas Lón an Luain i gcomhar le bialanna agus
caiféanna an cheantair seolta don Samhradh

An t-Oifigeach Pleanála Teanga Dónall Ó Cnáimhsí i
láthair ag Blaiseadh na Gaeltachta i Rann na Feirste

Chuir an t-Oifigeach Pleanála Teanga Dónall Ó Cnáimhsí tús bréa láidir leis an chúrsa
Blaiseadh na Gaeltachta in Áislann Rann na Feirste ar na mallaibh agus é ag tabhairt

comhthéacs don méid a bhí i láthair faoi chúrsaí Gaeltachta (inné, inniu agus amárach). 

Cúrsa ar dóigh a bhí anseo le neart aoi chainteoirí suimiúla ar nós Lillis Ó Laoire, Brian Danny
Minnie Ó Domhnaill, Suzanne Uí Ghallchóir, Micí Whiting Mac Aoidh srl. Bhí cuid mhór téamaí
difriúla pléite le linn an chúrsa cosúil leis an scéalaíocht agus an t-amhranaíocht chomh maith

le roinnt siúlóidí treoraithe in suíomhanna difriúla. 

Tá moladh mór tuillte ag Seanchas Sheáin Néill, Seoirsín Ní Mheachair, Sean Cahill agus
Craobh Chumar an Dá Uisce as ucht an chúrsa a eagrú. 

Féile Dorn San Aer seolta ar RTÉ RnaG in ómós do
Rónán Mac Aodha Bhuí

Rinneadh an fhéile Dorn San Aer a sheoladh ar RTÉ RnaG ar
na mallaibh in omós do Rónán Mac Aodha Bhuí. 

Beidh an fhéile é féin ar siúl idir an deireadh seachtaine don
27ú agus an 29ú Meán Fómhair. 

Tá neart ceoltóirí agus grúpaí ceoil meallta le seinm thar an
deireadh seachtaine ar nós Bréag, Imlé, Huartán, Emma Ní

Fhíoruisce, John Spillane, Eve Belle srl. 

Beidh lá teaghlaigh agus ceardlann difriúla ar siúl thar an
deireadh seachtaine fosta. 

